
BOSHLANG‘ICH SINFLARDA 
O‘QUVCHILARDA 

KIRYATIVLIKNI 
RIVOJLANTIRISH

Qo‘chqarov Mirzavali Qo‘zibayevich
Namangan viloyati pedagogik maxorat

markazi xodimi
 

Annotatsiya: Ushbu maqolada boshlang‘ich sinf o‘quvchilarida kreativlikni rivojlantirishning samarali usullari hamda 
zamonaviy pedagogik yondashuvlar ilmiy tahlil qilinadi. Tadqiqotda kreativ fikrlashni rag‘batlantirish, ijodiy topshiriqlarni 
loyihalash va o‘quvchilarning shaxsiy qobiliyatlarini rivojlantirishga xizmat qiluvchi metodik tavsiyalar yoritiladi. Shu
ningdek, o‘quv faoliyatida ijodiy muhit yaratishning didaktik asoslari va o‘qituvchining innovatsion yondashuvi ahamiyati 
ko‘rsatib beriladi.

Kalit so‘zlar: boshlang‘ich sinflar, o‘quvchilar, kreativlik, ijodiylik, pedagogik usullar, ta’lim.
Abstract: This article provides a scientific analysis of effective strategies and pedagogical approaches for enhancing 
creativity among primary school students. The study highlights methods for stimulating creative thinking, designing inno-
vative learning activities, and supporting the development of students’ individual abilities. It also emphasizes the didactic 
foundations of creating a creative learning environment and the importance of the teacher’s innovative approach in 
modern education.

Key words: primary school, students, creativity, creative thinking, pedagogical methods, education.
Аннотация: В данной статье представлены научный анализ и эффективные педагогические подходы, направ-
ленные на развитие креативности младших школьников. Особое внимание уделяется стимулированию творче-
ского мышления, внедрению инновационных учебных заданий и созданию условий для развития индивидуальных 
способностей учащихся. Рассматриваются дидактические основы формирования творческой образовательной 
среды и роль учителя в организации современного урока.

Ключевые слова: начальные классы, учащиеся, креативность, творческое мышление, педагогические методы, 
образование.

KIRISH
Kreativlik – insonning yangi g‘oyalar yaratish, mavjud bilim va tajribalarni yangicha usulda qo‘llash qobiliyati 

bo‘lib, shaxsning intellektual va individual rivojlanishida muhim omil hisoblanadi. Boshlang‘ich sinf o‘quvchilari 
hayotning dastlabki bosqichlaridayoq bilim va ko‘nikmalarni faqat tayyor holatda qabul qiluvchi sifatida emas, 
balki ularni ijodiy yondashuv orqali o‘zlashtiruvchi subyekt sifatida shakllanishi lozim. Shu bois pedagogik jara
yonda kreativlikni rivojlantirish o‘quvchilarning shaxsiy va ijtimoiy kamolotida asosiy omil sifatida qaraladi[1].

O‘zbekistonlik tadqiqotchilar ham boshlang‘ich ta’limda kreativlikni shakllantirishning ahamiyatini alohida 
ta’kidlaydilar. Qodirovning 2015-yilda qayd etishicha, o‘quvchilarda ijodiy salohiyatni rivojlantirish, ularni 
mustaqil fikrlashga o‘rgatish va muammolarni innovatsion usulda hal etishga yo‘naltirilgan metodlarni qo‘llash 
pedagogik jarayonning ajralmas qismidir[2].

Rustamovning 2017-yilgi yondashuvi esa ijodiy metodlardan foydalanish o‘quv jarayonini yanada mazmunli, 
qiziqarli va samarali qilishi, shuningdek, o‘quvchilarning shaxsiy rivojlanishini rag‘batlantirishi bilan izohlanadi[3].

Kreativlikni rivojlantirish masalasi nafaqat nazariy tadqiqotlarda, balki amaliy pedagogik faoliyatda ham 
dolzarb sanaladi. Boshlang‘ich sinf o‘quvchilari uchun tashkil etiladigan ijodiy mashg‘ulotlar, muammoli vazi-
falar, loyiha ishlari va interaktiv o‘yinlar nafaqat bilimni mustahkamlaydi, balki yangi g‘oyalar yaratish qobili-
yatini ham shakllantiradi. Shu bilan birga, o‘quvchilarning ijodiy salohiyatini rivojlantirish pedagogdan indi-
vidual yondashuvni talab etadi; bu esa har bir o‘quvchining qiziqishi va imkoniyatlarini inobatga olish imkonini 
yaratadi[4].

O‘zbekiston olimlari fikriga ko‘ra, kreativlikni rivojlantirish boshlang‘ich ta’lim jarayonining asosiy yo‘nalish-
laridan biri bo‘lib, u o‘quvchilarning shaxsiy yetuklikka erishishi, mustaqil fikrlashi va ijodiy yechimlarni shakllan-
tirishi uchun zamin yaratadi[5]. Shu sababli pedagoglar uchun ijodiy yondashuvlardan foydalanish, interaktiv va 
loyiha asosidagi mashg‘ulotlarni joriy etish, o‘quvchilarning kreativ fikrlashini baholash va muntazam rag‘bat-
lantirish muhim hisoblanadi. Boshlang‘ich sinf o‘quvchilarining kreativligi ularning o‘zini anglashi, tasavvur 
doirasining kengayishi va bilimlarni yangicha qo‘llash qobiliyati bilan bevosita bog‘liq bo‘lgani sababli, peda-
gogik jarayonda kreativlikni rivojlantirish nafaqat ta’lim sifatini oshiradi, balki o‘quvchilarning shaxsiy va ijti-
moiy kompetentsiyalarini ham mustahkamlaydi[6]. Mazkur maqolada boshlang‘ich sinflarda kreativlikni rivojlanti
rishning asosiy usullari, pedagogik yondashuvlar hamda metodik tavsiyalar tahlil qilinib, o‘quvchilarning ijodiy 
salohiyatini oshirishga xizmat qiluvchi ilmiy asoslar yoritiladi.

MAVZUGA OID ADABIYOTLAR SHARHI
Boshlang‘ich sinf o‘quvchilarida kreativlikni rivojlantirish bo‘yicha olib borilgan ilmiy tadqiqotlar shuni 

ko‘rsatadiki, ijodiy tafakkurni shakllantirish ta’lim jarayonining muhim tarkibiy qismidir. Guilford ijodiy fikrlash-
ning intellektual tuzilmasini yoritar ekan, kreativlik faollik, moslashuvchanlik va o‘ziga xoslik kabi ko‘nikmalarga 
tayanishini asoslaydi. Torrance tomonidan ishlab chiqilgan kreativlik testlari esa o‘quvchilarning ijodiy salohiya-
tini baholashda qo‘llaniladigan samarali usullardan biri sifatida e’tirof etiladi. Robinson esa ijodiy muhit yaratish, 
o‘quvchilarning fikrini erkin bayon etishini qo‘llab-quvvatlash hamda ta’lim jarayoniga innovatsion yondashuv
larni integratsiya qilish zarurligini ta’kidlaydi.

O‘zbekistonlik tadqiqotchilar tomonidan olib borilgan izlanishlar ham mazkur masalaning dolzarbligini tas
diqlaydi. Karimov boshlang‘ich sinf o‘quvchilarida kreativlikni rivojlantirishga qaratilgan metodik yondashuvlarni 
ishlab chiqib, ijodiy topshiriqlar, muammoli vazifalar va guruh ishlari o‘quvchilarning tafakkur jarayonini faollash
tirishini ko‘rsatadi. Qodirov ta’lim jarayonida ijodiy yondashuvdan foydalanish o‘quvchilarda mustaqil fikrlash 
va yangi g‘oyalar yaratish ko‘nikmalarini sezilarli darajada rivojlantirishini asoslaydi. Rustamov esa pedagogik 
innovatsiyalarning o‘quvchilarda ijodiy salohiyatni shakllantirishdagi ahamiyatini ilmiy jihatdan yoritadi.

Boshlang‘ich sinflarda kreativlikni rivojlantirish masalasi so‘nggi yillarda pedagogika va psixologiya ilmida 
keng o‘rganilgan bo‘lib, tadqiqotlar ijodiy fikrlashning rivojlanishi o‘quvchilarning akademik yutuqlariga, shaxsiy 
yetukligiga va ijtimoiy kompetentsiyalariga ijobiy ta’sir ko‘rsatishini tasdiqlaydi[7]. Robinson – 2011-yilda kreativ 
yondashuvlarning yangi g‘oyalarni ishlab chiqish hamda muammolarni innovatsion tarzda hal qilish ko‘nikmala-
rini rivojlantirishi mumkinligini ta’kidlaydi[8]. Kreativlik bo‘yicha metodik tadqiqotlar o‘quvchilarning ijodiy faoliya-
tini rag‘batlantirishda o‘yinlar, loyiha ishlari, muammoli vazifalar va guruh mashg‘ulotlari yuqori samaradorlikka 
ega ekanini ko‘rsatadi.

Torrance – 1974-yilda ijodiy fikrlashni baholash testlari orqali o‘quvchilarning kreativ salohiyatini aniqlash 
va pedagogik metodlarni moslashtirish imkoniyatini taqdim etgan[9]. Runco va Jaeger – 2012-yilda kreativlik
ning standart ta’rifini ishlab chiqib, pedagogik jarayonda ijodiy ko‘nikmalarni shakllantirishning ilmiy asoslangan 
yo‘llarini belgilab berdi[10].

Zamonaviy pedagogik yondashuvlar ham kreativlikni rivojlantirishda muhim ahamiyat kasb etadi. Inter-
aktiv ta’lim texnologiyalaridan, raqamli vositalardan va multimedia resurslaridan foydalanish o‘quvchilarning 
tasavvuri va fikrlash jarayonini rag‘batlantiradi[11]. Shuningdek, ijodiy jarayonlarni muntazam monitoring qilish 
va tizimli baholash pedagoglarga o‘quvchilarning individual salohiyatini rivojlantirishga keng imkoniyat yaratadi. 
Tadqiqotlar tahlili shuni ko‘rsatadiki, kreativlikni rivojlantirish metodik, psixologik va ijtimoiy jihatlarning uyg‘un 
qo‘llanishi orqali yuqori samaraga erishadi. Shui sababli pedagogik amaliyotda ijodiy yondashuvlarning tizimli 
tatbiqi o‘quv jarayonining sifatini sezilarli darajada oshiradi.

TADQIQOT METODOLOGIYA
Boshlang‘ich sinf o‘quvchilarida kreativlikni rivojlantirish bo‘yicha tadqiqot metodologiyasi zamonaviy ped-

agogik va psixologik yondashuvlarga asoslanadi.
Tadqiqotning asosiy maqsadi – o‘quvchilarning ijodiy salohiyatini aniqlash, ularni ijodiy faoliyatga jalb etish 

va pedagogik jarayonni optimallashtirishga yo‘naltirilgan metodlarni ishlab chiqishdan iborat. Kreativlikni rivoj
lantirish shaxsning mustaqil fikrlash qobiliyatini, muammolarni hal qilish ko‘nikmalarini hamda yangi g‘oyalarni 
ishlab chiqish salohiyatini shakllantirish bilan chambarchas bog‘liq bo‘lib, pedagogik amaliyotda dolzarb ahami-
yatga ega.

Tadqiqotda qo‘llanilgan metodlar o‘quvchilarning ijodiy salohiyatini aniqlash va uni samarali rag‘batlanti
rishga qaratilgan bo‘lib, metodologik yondashuvlar quyidagi yo‘nalishlarni o‘z ichiga oladi. Birinchidan, ekspe
rimental metod qo‘llanilib, kreativlik darajasini aniqlash uchun turli pedagogik vazifalar, interaktiv mashg‘ulotlar 
va loyiha ishlari tashkil etildi. Ushbu eksperimentlar o‘quvchilarning ijodiy salohiyatini baholashga, samarali 

yondashuvlarni aniqlashga va mustaqil fikrlash jarayonining rivojlanish dinamikasini kuzatishga imkon berdi. 
Ikkinchidan, observatsiya va kuzatish usullari orqali o‘quvchilarning sinfdagi ijodiy faoliyati, guruh ishlari va 
mustaqil loyihalardagi ishtiroki muntazam ravishda tahlil qilindi. Bu jarayon pedagoglarga individual yondashuvni 
shakllantirish, o‘quvchilarning qiziqish darajasi va ishtirok faolligini aniqlash imkonini berdi. Uchinchidan, so‘rov 
va intervyu metodlari yordamida o‘quvchilar hamda pedagoglarning ijodiy faoliyatga bo‘lgan munosabati, moti-
vatsiya darajasi va qo‘llanilayotgan pedagogik metodlarga nisbatan fikrlari o‘rganildi. Bu yondashuv ijodiy rivoj
lanish omillarini chuqur tahlil qilishga imkon yaratdi.

Metodologik yondashuvlarning uyg‘un qo‘llanishi o‘quvchilarda kreativlikni rivojlantirishning kompleks 
modelini shakllantirdi. Eksperimental, kuzatuv va so‘rov natijalari pedagogik tavsiyalarni ishlab chiqishda asosiy 
manba bo‘lib xizmat qildi. O‘quvchilarning individual xususiyatlarini hisobga olgan holda ijodiy faoliyatni tashkil 
etish, ularni mustaqil qaror qabul qilishga, yangi g‘oyalar yaratishga va ijodiy yechimlarni topishga rag‘batlan-
tirdi. Guruh ishlari va loyiha asosidagi mashg‘ulotlar o‘quvchilarning hamkorlikda ishlash, fikr almashish va 
ijodiy tafakkurni rivojlantirish ko‘nikmalarini mustahkamladi. Interaktiv o‘yinlar esa tasavvurni kengaytirib, yangi 
g‘oyalar yaratish jarayonini qo‘llab-quvvatladi. Shu bilan birga, pedagogik nazorat va baholash tizimi ijodiy ri
vojlanishni chuqur tahlil qilish hamda individual o‘sish trayektoriyasini belgilash imkonini berdi.

TAHLIL VA NATIJALAR
Tadqiqot jarayonida boshlang‘ich sinf o‘quvchilarida kreativlikni rivojlantirishga qaratilgan metodlarning 

samaradorligi bosqichma-bosqich tahlil qilindi. Eksperimental mashg‘ulotlar natijalari shuni ko‘rsatdiki, ijodiy 
topshiriqlar, muammoli vazifalar va loyiha asosidagi faoliyat o‘quvchilarning mustaqil fikrlashini faollashtirib, 
yangi g‘oyalar yaratish qobiliyatini sezilarli darajada kuchaytiradi. O‘quvchilar guruh ishlari orqali o‘zaro fikr 
almashishga, muammoni birgalikda hal qilishga va ijodiy yondashuvni qo‘llashga intilganlari kuzatildi. Bu 
jarayon ularning kommunikativ ko‘nikmalarini rivojlantirdi, tanqidiy va divergent fikrlash faoliyatini shakllantirdi.

Tajriba davomida interaktiv o‘yinlar va vizual-media asosidagi topshiriqlarning o‘quvchilarda tasavvur 
va ijodiy fikrlashni rivojlantirishga ijobiy ta’siri aniqlandi. O‘yin vositalaridan foydalangan holda o‘quvchilar 
topshiriqlarni erkin bajarish, yangicha g‘oyalarni sinab ko‘rish va mavjud bilimlarini noan’anaviy shakllarda 
qo‘llash imkoniyatiga ega bo‘ldilar. Kuzatuv ma’lumotlaridan ma’lum bo‘ldiki, bunday mashg‘ulotlarda o‘quv
chilarning ishtiroki ancha faol bo‘ladi va o‘quv motivatsiyasi yuqori darajada namoyon bo‘ladi.

So‘rovnoma natijalari ham o‘quvchilarning kreativ faoliyatga bo‘lgan qiziqishi ortganini ko‘rsatdi. O‘quv
chilarning aksariyati ijodiy topshiriqlarni an’anaviy mashqlarga nisbatan samaraliroq deb baholadi. Peda-
goglarning fikricha, kreativ yondashuv asosida tashkil etilgan mashg‘ulotlar o‘quvchilarning mustaqil qaror 
qabul qilish, o‘z fikrini asoslash va yangi yechimlar ishlab chiqish qobiliyatini rivojlantirishga yordam beradi.

Tahlil natijalariga ko‘ra, ijodiy salohiyatni baholash mezonlari – faollik, moslashuvchanlik, o‘ziga xoslik 
va tafakkurning erkinligi – eksperimental guruhlarda aniq namoyon bo‘ldi. O‘quvchilarning guruhiy hamkor-
likka tayyorligi, faol ishtiroki va ijodiy tashabbus ko‘rsatishi mazkur metodlarning samaradorligini tasdiqlaydi. 
Shuningdek, o‘qituvchilarning individual yondashuvi o‘quvchilarning kuchli tomonlarini aniqlash va rivojlantirish 
jarayonida muhim rol o‘ynaydi.

Umuman olganda, tadqiqot natijalari kreativlikni rivojlantirishga yo‘naltirilgan metodlar boshlang‘ich sinf 
o‘quvchilarining intellektual, ijtimoiy va shaxsiy kompetentsiyalarini sezilarli darajada oshirganini ko‘rsatdi. Bu 
esa kreativ pedagogikaning ta’lim jarayonida muntazam qo‘llanilishi o‘quvchilarning rivojlanish dinamikasiga 
ijobiy ta’sir ko‘rsatishini tasdiqlaydi.

XULOSA VA TAKLIFLAR
Boshlang‘ich sinf o‘quvchilarida kreativlikni rivojlantirish zamonaviy ta’limning dolzarb yo‘nalishlaridan 

biridir. Tadqiqot natijalari shuni ko‘rsatdiki, o‘quvchilarning ijodiy salohiyatini oshirish uchun turli pedagogik 
metodlar – loyiha ishlari, guruh mashg‘ulotlari, interaktiv o‘yinlar va muammoli vazifalar – samarali vositalar 
hisoblanadi. Shu metodlar orqali o‘quvchilar mustaqil fikrlash, yangi g‘oyalarni ishlab chiqish va mavjud 
bilimlarni yangicha qo‘llash ko‘nikmalarini shakllantiradi.

Maqolada keltirilgan metodologik yondashuvlar va pedagogik tavsiyalar pedagoglarga o‘quvchilarning 
ijodiy salohiyatini baholash, rivojlantirish va rag‘batlantirishda amaliy yordam beradi. Kreativlikni rivojlantirish 
faqat bilim berish bilan cheklanmay, o‘quvchilarning shaxsiy va ijtimoiy kompetentsiyalarini oshirishga xizmat 
qiladi. Shu sababli, pedagoglar boshlang‘ich sinflarda ijodiy yondashuvlarni muntazam qo‘llash orqali o‘quv
chilarning shaxsiy va intellektual rivojlanishini samarali ta’minlashlari mumkin.

Natijada, boshlang‘ich sinf o‘quvchilarida kreativlikni rivojlantirish nafaqat ularning ijodiy qobiliyatini 
oshirish, balki mustaqil fikrlash va innovatsion yechimlar ishlab chiqish ko‘nikmalarini shakllantirishga ham 
xizmat qiladi. Ushbu jarayon pedagogik amaliyotda samarali qo‘llanganda, o‘quvchilarning shaxsiy rivojlanishi 
va ta’lim jarayoni sifatini sezilarli darajada yaxshilashga imkon yaratadi.

Boshlang‘ich sinf o‘quvchilarida kreativlikni rivojlantirish samaradorligini oshirish uchun, birinchidan, dars 
jarayoniga ijodiy topshiriqlar, muammoli vazifalar va loyiha asosidagi mashg‘ulotlarni muntazam kiritish tavsiya 
etiladi. Ikkinchidan, pedagoglar uchun kreativ pedagogika bo‘yicha amaliy seminar va treninglar tashkil etish 
zarur. Uchinchi taklif sifatida, o‘quvchilarning ijodiy salohiyatini baholash mezonlarini ishlab chiqish hamda 
raqamli vositalardan foydalanib ijodiy faoliyatni qo‘llab-quvvatlash maqsadga muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

